
Vestlandsrådet - saker i "Vestlandsforsøket". Protokollering

Det har frå det første utkastet til vedtekter vart lagt fram for fylkestinga, vore presisert at i saker som gjeld forsøk med overføring av statlege transport- og samferdselsoppgåver til fylkeskommunane Rogaland, Hordaland og Sogn og Fjordane, skulle Møre og Romsdal fylkeskommune ikkje delta i ”rådslagning og stemmegivning” i saker som er omfatta av forsøket. Dette er kome til uttrykk i vedtektene slik i kap. 2:

Kapittel 2. Det interkommunale samarbeidsorganet og dets oppgaver

§ 4. Vestlandsrådet

Vestlandsrådet er et samarbeidsorgan etter kommunelovens § 27 for fylkeskommunene Rogaland, Hordaland, Sogn og Fjordane og Møre og Romsdal. Vestlandsrådet er et politisk organ med egne vedtekter som fatter vedtak på vegne av angjeldende fylkeskommuner. Møre- og Romsdal fylkeskommune er ikke omfattet av forsøket, og deltar ikke i rådslagning og stemmegivning i saker som omfattes av dette forsøket.

§ 5. Vestlandsrådets oppgaver i forsøket

Vestlandsrådet skal ha ansvaret for å prioritere midler bevilget til «Forsøk i Vestlandsrådet» innenfor Samferdselsdepartementets budsjett kap. 1320, post 60 Forsøk, jf. St.prp.nr.1 Tillegg nr. 2 (2003–2004). Midlene kan prioriteres mellom og innenfor:

– Planlegging og grunnerverv av tiltak på øvrig riksvegnett.

– Investeringer i øvrig riksvegnett.

– Tiltak til kompensasjon for økt arbeidsgiveravgift.

– Tiltak til rassikring på øvrig riksvegnett og fylkesveger.

Vestlandsrådet avgjør prioriteringer knyttet til investeringer i øvrig riksvegnett innenfor føringer fastlagt av Stortinget og regjeringen. Dagens klageadgang opprettholdes mht. prioriteringer av investeringer.

Konsekvensen er at det er eit ”amputert” Vestlandsråd som behandlar desse sakene, men organet er likevel nemnd som Vestlandsrådet.

Når saker i forsøket er oppe til behandling, bør medlemene frå Møre og Romsdal tre ut av Vestlandsrådet, også fysisk. Då blir det gitt tydeleg til kjenne for alle, også tilhøyrarar, at dei ikkje deltek i behandlinga. Det bør nyttast same praksis som ved inhabilitet, ved at medlemene forlet plassane sin og tek plass mellom tilhøyrarar elles dersom møtet går for opne dører.

Det skal gå fram av møteboka kven som tek del i rådslaging og røysting for den enkelte saka. Difor må det førast inn at medlemene frå Møre og Romsdal ikkje deltek i forsøkssakene.

Når det gjeld møtet 23.06.04, var det slik at medlemene sat på plassane sine i rådet, og det gjekk ikkje fram at dei ikkje deltok i behandling og røysting. Det blir likevel ukorrekt om ein i ettertid fører inn noko anna i møteboka. Møteboka skal dokumentera kva som reint faktisk gjekk føre seg.

Usemje eller presiseringar bør takast inn i samband med godkjenning av møteboka i påfølgjande møte. Det kan takast inn som ein merknad t.d..

Det var samrøystes vedtak i alle sakene i ”Vestlandsforsøket”. Kor vidt medlemene frå Møre og Romsdal deltok i røystinga eller ikkje, vil ikkje ha noko å seia for resultatet då det ikkje kan ha verka inn på røystinga.

Forslag til merknad i samband med godkjenning av møteboka for 23.06.04

Det går ikkje fram av møteboka om medlemene frå Møre og Romsdal tok del i behandlinga av sakene 32/04, 33/04 og 34/04 då desse medlemene ikkje forlet plassane sine i lokalet. 

I møtebøkene for Vestlandsrådet må det gå tydeleg fram kven som tek del i rådslaging og røysting i dei enkelte sakene.

